
VERKLARING:

Ek, die ondergetekende, verklaar hiermee dat die werk in hierdie werkstuk
vervat, my eie oorspronklike werk is wat nog nie vantevore in die geheel of
gedeeltelik by enige ander universiteit ter verkryging van ‘n graad voorgelé is
nie.

Handtekening : Datum :

fisiese leeftyd van die masjien. Eersgenoemde is gewoonlik baie
korter as laasgenoemde.

2. Benutting: Die benuttingsvlak waarteen masjinerie en voertuie
aangewend word speel ‘n belangrike rol in die leeftyd daarvan. Hoe
hoér die benuttingsvlak, hoe korter is die leeftyd van die masjien in
jare. Dit oefen onder andere ‘n invioed uit op die hoeveelheid
finansieringskoste aangegaan om ‘n spesifieke masjien te bekom.

3. Metodes van waardevermindering: Daar bestaan verskeie metodes
om waardevermindering te bepaal, maar uiteindelik sal die
bedryfsomstandighede binne die betrokke onderneming bepaal watter
metode gevolg gaan word.

4. Metodes van finansiering: Soos in die geval van waardevermindering,
bestaan daar verskeie metodes om finansieringskoste te bereken,
maar dit sal van die individuele onderneming afhang hoe die
berekening gemaak gaan word. In beide gevalle moet daarop gelet
word dat alle berekeninge konsekwent op dieselfde beginsels en
aannames gegrond moet word vir spesifieke groepe masijinerie,
ongeag die metode wat gevolg word.

5. Herstel- en onderhoudskoste: Verskille tussen verwagte en werklike
herstel- en onderhoudskoste sal voorkom, aangesien akkurate inligting
rakende herstelkoste nie geredelik beskikbaar is nie, en daar van ‘n

groot aantal aannames gebruik gemaak moet word.

By elk van die kostekomponente wat ontleed word sal die aannames wat
gebruik word in berekeninge uiteengesit word en redes aangevoer word vir
hulle gebruik.

2.4.Algemene oorsig van beprysingsbeginsels in tariefvasstelling

In die praktyk bestaan daar nie ‘n unieke korrekte tarief vir ‘n spesifieke
masjien, voertuig of diens nie. Daar word eerder gekyk na ‘n optimale
strategie van tariefvasstelling, wat sekere doelstellings in ‘n betrokke
onderneming nastreef. Die doelstellings van private en openbare

ondernemings verskil aansienlik; eersgenoemde streef winsmaksimering

